Ziyarar Mataimakiyar Sakataren Kasar Amirka
Kan Harkokin Afrika Ambassador Linda
Thomas-Greenfield A Cibiyar Kula da Cutar
Ebola Dake Legas

Mataimakiyar Sakataren Amirka Kan Harkokin Afiika, Linda Thomas-Greentield
ce, sai Babban Jami’in Harkokin Jakadanci, Jeft Hawkins da Kungiyar Cibiyar Kai
Dauki kan Cutar Ebola. Ayo Durodola ne, ya dauko hoton.

Ina godiya ga wannan damar ta ziyartar Cibiyar Harkokin Kula da Cutar Ebola,
dake Lagos. Na zo Lagos ne, kamar awowi biyu, a suka wuce, kuma na ji ya
kamata in ziyarci inda ya kamata. Na ji irin gagarumin aikin da Kungiyar kai dauki,
game da cutar Ebola (EVD) ke yi, kuma ina son bayyana ma ku cewa, muna tare
da ku, a wannan fafitikar. Kuna kyakkyawan aikin ceton rayuka, da kuma rigakafin
yaduwar kamuwa da ita. Da dama, daga cikinku, kun ji jawabin Shugaba Obama,
kwanan nan, game da cutar ta EVD. Ina son Kara tabbatar ma ku, cewa, Kasar
Amirka na bayar da himma, kan duk wani KoKarin da ake yi, na shawo kan
barkewar cutar ta Ebola.

A halin yanzu, akwai masana har 100, dake aiki, a dukan Kasashen da cutar ta
bulla. Gwamnatin Amirka, da Ma’aikatar Kiwon Lafiya da Tallafa wa Bil Adama,
(HHS), da Cibiyar Kula da Cututtuka da Rigakafi, (CDC), da Hukumar Inganta
Harkokin Kasashen Duniya, ta Amirka, (USAID), da Ma’aikatar Tsaro, (DOD),
sun Kara yawan taimako zuwa ga Kasashen da abin ya shafa, kuma Kungiyoyin
duniya na mayar da hankali ga barkewar cutar.

Abubuwan da suke yi, sun hada da:

-- Ma’aikatar Lafiya da Tallafa wa Bil Adama, (HHS) da Cibiyar CDC, tare da
hukumar USAID/OFDA, na hada hannu da Babban Jami’in Kula da Cutar ta
Ebola, na Majalisar Dinkin Duniya, da babban ofishin Hukumar WHO, da
ofisoshin yankuna da kuma sabuwar Cibiyar Kula da Harkokin Cutar ta Ebola,
dake Birnin Conakry, na Kasar Guinea.

-- Cibiyar CDC, na shugabantar ma’aikatun kiwon lafiyar dukan Kasashen da abin
ya shafa, da WHO, da Kungiyar Likitocin Duniya, Médecins Sans Fronticres
(MSF), da sauran abokai na yankuna da duniya, wajen wadata harkokin binciken
Kwayoyin cuta, da sadarwar kiwon lafiya, da taimakon kayayyakin dakunan
binciken magance cutar ta Ebola. Cibiyar CDC, na da ma’aikata fiye da 60, dake
wannan yankin, kuma tana shirin aikewa da Karin Kwararrun masu kula da cutar,
har 26.

-- Hukumar USAID, ta bayar da fiye da dolar Amirka miliyan 19, domin tarbar
cutar ta Ebola, ya zuwa yau. Wadannan kudaden na taimaka wa kaiwa ga jama’a,
da ilmantar da su, da kuma bizne matattu, da inganta tsare-tsare, da kai muhimman
kayayyakin magunguna da kuma tallafa wa jami’an kiwon lafiyar.

-- Hukumar USAID, ta aike da Tawagar Kai Daukin Barkewar Bala’i, a Yanki,
(DART), zuwa Birnin Monrovia, na Kasar Liberia, da Birnin Conakry, na Kasar
Guineam, domin kula da irin agajin da gwamnatin Kasar Amirka, ke kaiwa a
yankin, dangane da barkewar cutar ta Ebola. A ranar 18, ga watan Agusta, tawagar
ta DART, ta bayyana za ta aike da Karin ma’aikata, zuwa Kasar Sierra Leone, don
Kara kai dauki. Tawagar ta DART, yanzu, ta hada da fiye da wakilai 20, a
hukumomin gwamnatin Amirka, ciki har da hukumomin USAID, CDC, HHS, da
kuma Ma’aikatar Tsaro.

-- Hukumar HHS, har da cibiyar CDC, da Cibiyar Kiwon Lafiya ta Kasa, (NIH), da
Hukumar Kula da Magunguna da Abinci, (FDA), da kuma Hukumar Zurfafa
Bincike da Inganta Harkokin Magunguna, (BARDA), ta dukufa kan wani
gagarumin hadin gwiwar gudanar da bincike, na duniya, bisa ga irin KoKarin da
ake yi, na inganta kare lafiya da kuma tabbatattar allura, da bincike da kuma kula
da marasa lafiya.

Dakatar da Cutar Ebola:

-- Ana da bukatar abubuwa uku, na dakatar da yaduwar cuta ta Ebola: gano
sabuwar bulla, da kai daukin da ya kamata, na dakushe ta, da kuma rigakafin bullar
sabuwar cutar, da kuma dakushe ta.




e Ana da bukatar cikakkar hanyar bincikar cutar. Kuma, dole, mu taimaka wa
wadata kayayyakin binciken, don tabbatar da zaKulo cutar.

e Da zarar an gano sabuwar bullar cutar, dole, mu kai dauki ga wanda ya
kamu, a cibiyar, sai kuma rigakafi ga ma’aikatan aikin jinya. Dole mu
taimaka ga inganta harkokin kiwon lafiya, da kayayyaki, da kuma tallafa wa
ga horar da masu aikin kiwon lafiyar, wajen gano sabuwar bullar cutar da
kuma rigakafi ga ma’aikatan kiwon lafiya.

e Rigakafin bullar cutar, nan gaba, ya danganci irin yadda ake gano cudanyar
da aka yi. Dole, masana binciken Kwayoyin cutar, su gano wadanda ke
cudanya da masara lafiyar, da kuma bincikar lafiyarsu, na tsawon kwanaki
21, domin gano duk wata alama, da gudanar da gwaje-gwaje da kuma
kadaicewa idan an ga wata alamar.



